
1. Uvodna riječ načelnika 

 

 

Poštovane građanke i građani, 

 

svrha i namjena ove publikacije je 

da na što jednostavniji i 

pristupačniji način pojasni 

građanima aktivnosti opisane u 

budžetu Općine Novo Sarajevo, 

način na koji se iste kreiraju, 

donose i realiziraju.  

 

Kako bi sudjelovali u odlučivanju o 

budžetu, neophodno je da imate 

određene informacije i znanja o 

budžetskim procesima. Iako je 

budžetiranje dugotrajan i složen 

proces a budžetski dokumenti opsežni i opterećeni specifičnim pojmovima, klasifikacijama 

i numeracijama, nadam se da ćete uz pomoć ove publikacije dobiti osnovne informacije o 

tome kako se prikupljaju prihodi, na šta i na koji način se ta sredstva troše, te kako se 

evidentira izvršenje budžeta. 

 

Javni sektor nije profitno orijentiran, već primarno služi zadovoljenju javnih potreba 

stanovništva. Zahtjevi korisnika usluga javnog sektora za povećanje učinkovitosti te 

transparentnošću su svakim danom sve veći, što čini upravljanje budžetom odgovornim i 

složenim zadatkom. Krajnji cilj budžetskog procesa nije da samo donesemo i usvojimo 

budžet, nego da budžet bude sredstvo provođenja dobrih i odgovornih politika, pametnih 

odluka i etičnog pristupa u upravljanju javnim sredstvima.  

 

Treba li Općina Novo Sarajevo ulagati više, manje ili na neki drugi način u obrazovanje, 

socijalnu zaštitu, javni red i sigurnost, zaštitu okoliša, sport, infrastrukturne projekte itd, su 

pitanja na koja će najbolje odgovoriti građani Općine Novo Sarajevo. 

 

Nadam se da ćemo do kraja teksta uspjeti da vas na razumljiv i pristupačan način upoznamo 

sa procesom donošenja najznačajnijeg finansijskog dokumenta, te vas potaknemo na 

aktivnije učešće u procesu njegovog stvaranja.   

 
Općinski načelnik 

dr. Hasan Tanović 

2. Pojam budžeta 

 

Budžet je temeljni finansijski dokument u kojem su iskazani svi planirani godišnji prihodi i 

rashodi Općina kojeg na prijedlog Općinskog načelnika usvaja Općinsko vijeće. Forma i 

sadržaj budžeta utvrđena je Zakonom o budžetima u FBiH i sastoji se od općeg, posebnog 

dijela te kapitalnog budžeta.  

 

• Opći dio budžeta čini Račun prihoda i rashoda, Račun kapitalnih primitaka i izdataka 

i Račun finansiranja.  

• Poseban dio budžeta sastoji se od plana rashoda i izdataka budžetskih korisnika, 
iskazanih po programima, raspoređenih u tekuće izdatke i kapitalne investicije.  

• Kapitalni budžet čine izdvajanja za kapitalne investicije sa izvorima finansiranja za 
tekuću i naredne dvije godine. 
 
 

 
 
 
 
Novac kojim raspolažu institucije vlasti na svim nivoima je novac građana. Prihodi 

prikupljeni u budžetu dolaze od građana kroz poreze (na prodaju roba i usluga, dohodak, 

plaće, imovinu...), te plaćanje taksi i naknada. Čak i kada prihodi dolaze od kredita, građani 

su ti koji će ih na kraju otplatiti. Institucije vlasti su odgovorne za realizaciju sredstava 

budžeta, te odlučuju u ime građana o raspodjeli sredstava za različite namjene. Imajući u 

vidu da je Budžet odraz javnih politika, jasno je zbog čega postoji značajan interes javnosti 

za mnoga pitanja koja se tiču budžeta. Građani opravdano žele da znaju i odlučuju o tome 

kako će se trošiti njihov novac.  

 

 

 

 

 

Budžet

1. Opći dio

- Račun prihoda

- Račun rashoda

- Račun kapitalnih primitaka i 

izdataka

2. Posebni dio

Plan rashoda i izdataka 

budžetskih korisnika po 

programima, raspoređenim u 

tekuće i kapitalne investicije

3. Kapitalni dio

Izdvajanja za kapitalne 

investicije sa izvorima 

finasiranja za tekuću i 

naredne dvije godine

2.1. Osnovni pojmovi u budžetu 
 

Budžetski prihodi su javni prihodi propisani Zakonom o pripadnosti javih prihoda FBiH, te 
svi primljeni transferi i donacije od drugih nivoa vlasti.  

Budžetski primici su priljevi novca od financijske i nefinancijske imovine i zaduživanja. 

Budžetski rashodi propisani su zakonom i propisima donesenim na temelju zakona za 
poslove, funkcije i programe koji se planiraju u budžetu i financijskim planovima budžetskih 
korisnika. Budžetski rashodi obuhvaćaju troškove plaća i naknada zaposlenika, doprinose 
poslodavaca i druge doprinose, izdatke za materijal, sitni inventar i usluge, tekuće transfere 
i druge tekuće rashode, kapitalne transfere, te izdatke za kamate. 

Budžetski izdaci su izdaci za financijsku i nefinancijsku imovinu i otplatu kredita i zajmova. 

 

3. Šta je budžet za građane?  

 

Budžet građana je jednostavna verzija budžeta, posebno dizajnirana za javnost. Budžet 

građana ima sljedeće ciljeve:  

• da građanima učini dostupnim i razumljivim informacije sadržane u budžetu nakon 
njegovog donošenja, posebno o prihodima i rashodima; 

• da probude kod građana želju da aktivno učestvuju u procesu donošenja budžeta 
općine; 

• da poveća transparentnost prikupljanja prihoda i realizacije rashoda prema 
građanima.  
 

Cjelokupan budžet i njegov sadržaj je određen raspodjelom nadležnosti a koje su uređene 

prema Ustavu i relevantnim zakonima.   

 

 

 

 

 

 

 

 

 

 

 

 

 

 

 

 

 

 

 

 

Šta je budžet  

za  

građane? 

Kakvu ulogu u 

donošenju Budžeta 

imaju građani? 

Izrada i izvršavanje budžeta zasniva se na 

načelu zakonitosti, efikasnosti, 

ekonomičnosti i transparentnosti. 

Evidentiranje promjena u budžetu uvijek se 

zasniva na načelima tačnosti, istinitosti, 

pouzdanosti, sveobuhvatnosti, 

pravovremenosti i pojedinačnom 

iskazivanju događaja. 

 

Očekivana budućnost budžetiranja bit će u 

tome da planiranje i priprema budžeta 

bude posmatrana i mjerena na osnovu 

učinaka jer samo takva može voditi 

transparentnijem, djelotvornijem i 

učinkovitijem trošenju javnih sredstava. 

Mjerljiv i transparentan budžet biće u 

konačnici svrsishodan i u funkciji građana. 

 

 

Cilj budžeta treba biti u programskim efektima dok odgovorne osobe moraju formulisati 

operativne ciljeve svojih institucija i pratiti učinke programa na koje su utrošili budžetska 

sredstva.  

 

 

4. Budžet Općine Novo Sarajevo  

 

Svaki budžet predstavlja plan prihoda i rashoda za određeno vremensko razdoblje. Dužnost 

onih koji su uključeni u pripremanje budžeta je da omoguće učešće javnosti, odnosno da 

prepoznaju interes, prioritete i želje zajednice na koju se budžet odnosi, te iste uvrste u 

Budžet.  

Općinski budžet je jednogodišnji dokument, koji ima karakter finansijskog plana Općine za 

jednu godinu. Odredbe budžeta su obavezujuće, te se na rashodovnoj strani predviđeni 

izdaci ne smiju premašiti bez rebalansa budžeta, tačnije bez izmjene budžeta po istoj 

proceduri po kojoj je donesen.  

 

 

 

 

 

 

Riječ budžet potiče od starofrancuske 
riječi bougette – mala kožna torba u 

kojoj su srednjovjekovni trgovci držali 
novac. A engleska riječ budget je 

označavala torbu u kojoj je ministar 
finansija donosio u parlament prijedlog 

prihoda i rashoda države. 
 
 

Nefinansijska imovina 
podrazumijeva proizvedenu i 

neproizvedenu imovinu. Proizvedena 
su npr. zgrade, postrojenja, opremu, 

zalihe, a neproizvedena npr. zemljišta, 
patenti, koncesije itd.. 

 
 

Finansijska imovina podrazumijeva 
novac, depozite, obveznice, kredite itd. 

Na prihodovnoj strani Budžeta nalaze se svi propisani Općinski prihodi koji su propisani 

zakonom, kao što su porezi, takse, naknade, kazne, prihodi od prodaje imovine, kamata i 

sl.  

Nasuprot prihodima se nalaze rashodi a čine ih plaće, doprinosi, izdaci za materijal, sitan 

inventar i usluge, tekući transferi, kapitalni transferi, kapitalni izdaci i budžetska rezerva. 

 

 

 

Prihodi Općine raspoređeni su u fondove koji im određuju namjenu i predstavljaju izvor 
finansiranja rashoda i izdataka. Upravljanje javnim finansijama je odgovoran proces, čija se 
uspješnost vidi u stabilnosti realizacije postojećih programa i projekata u slučaju loših 
makroekonomskih prilika.  

Budžet mora biti uravnotežen. Ukupna visina planiranih prihoda mora biti istovjetna ukupnoj 
visini planiranih rashoda. 

Posebni dio budžeta se sastoji od pregleda budžetskih rashoda grupisanih po budžetskim 
programima. 
 
Programski dio budžeta je od velike važnosti za građane, jer se kroz ovaj dio budžeta vide 
svi projekti koje općina planira da realizuje u tekućoj godini, po odvojenim tematskim 
cjelinama. 
 
U nastavku izdvajamo stalne programe Budžeta Općine Novo Sarajevo, kojima su 
određene budžetske aktivnosti, a čiju realizaciju možete pratiti kroz mjesečne izvještaje o 
izvršenju budžeta. 

PRIHODI

Prihodi od indirektnih poreza, prihodi od 
iznajmljivanja, porez na dohodak i imovinu, 

općinske komunalne takse i ostali prihodi od 
pružanja usluga.

Posebne naknade za zaštitu od prirodnih i drugih 
nesreća, naknade za izgradnju i održavanje 

zemljišta, prihodi od iznajmljivanja skloništa.

Naknada za dodijeljeno zemljište, naknada po 
osnovu prirodnih pogodnosti, naknada za 

uređenje gradskog građevinskog zemljišta.

Naknada na reklame postavljanje na fasadama i 
krovovima

Indirektni porezi koji pripadaju Direkciji cesta 
FBiH, naknada za upotrebu cesta za vozila fizičkih 
i pravnih lica i za korištenje cestovnog zemljišta.

Naknada za zauzimanje javnih površina objektima 
privremenog karaktera i za zauzimanje javnih 

površina privremenim sadržajima

Namjenska sredstva za kapitalne projekte i 
namjenska sredstva za tekuće projekte

RASHODI

Bruto plaće i naknade, izdaci za materijal i 
usluge, tekući grantovi i budžetske rezerve.

Posebne naknade za zaštitu od prirodnih i 
drugih nesreća, naknade za izgradnju i 

održavanje zemljišta, prihodi od iznajmljivanja 
skloništa.

Pripremanje i opremanje zemljišta, izrada 
plansko-provedbene dokumentacije, rješavanje 

imovinsko pravnih odnosa, uklanjanje 
postojećih građevina i sl.

Nužne popravke na objektima kolektivnog 
stanovanja.

Održavanje cesta, izgradnja i rekonstrukcija 
cesta, održavanje objekata uz saobraćajnice i 
planiranje razvoja lokalnih nekategorisanih 

cesta.

Održavanje, izgradnja javnih zelenih površina, 
komunalnih i drugih javnih objekata kao i izrada 

elaborata i programa edukacije.

Kapitalni projekti i tekući projekti.

OPĆI FOND 

CIVILNA ZAŠTITA 

GRAĐEVINSKO  

ZEMLJIŠTE 

STAMBENI FOND 

CESTE 

JAVNE POVRŠINE 

NAMJENSKA  

SREDSTVA 

• Sredstva su planirana za realizaciju programskih 

aktivnosti obilježavanja "Dana Općine"

Program obilježavanja 

"Dana Općine"

• Finansiranje rada političkih partija i Općinske izborne 

komisije

Podrška rada parlamentarnih 

političkih partija i izborne 

aktivnosti

• Sredstva se koriste za socijalna davanja uključujući 

finansiranje troškova liječenja, stambenog 

zbrinjavanja, obrazovanja itd.

Programi socijalne potpore

• Pomoć pripadnicima boračke populacije, boračkim 

udruženjima i obilježavanje značajnih datuma

Programi potpore boračkoj 

populaciji

• Sredstva za pomoć privrednicima, razvoj obrta i 

poduzetništva te stručno osposobljavanje

Program aktivne politike 

zapošljavanja i unapređenja 

poslovnog okruženja

• Podrška projektima i manifestacijama od značaja za 

Općinu Novo Sarajevo

Program podrške projektima i 

javnim manifestacijama

•Sredstva za pomoć i podrušku u radu i projektima 

subjektima od interesa za Općinu Novo Sarajevo

Program podrške institucijama i 

subjektima od interesa lokalne 

zajednice

• Razvoj sporta, i podrška kulturnim i obrazovnim 

programima i projektima iz nadležnosti lokalne 

samouprave

Program projekata za razvoj 

sporta, kulture i obrazovanja

• Podrška i implementacija kapitalnih projekata iz 

oblasti uređenja gradskog građevinskog zemljišta

Program prostornog planiranja i 

uređenja građevinskog zemljišta

• Sredstva namijenjena za sanaciju i rekonstrukciju 

stambenih jedinica na područu ONS u smislu 

stvaranja boljeg ambijenta za život građana.

Program sanacije 

devastiranog stambenog 

fonda

• Sanacija, rekonstrukcija i izgradnja cesta, pješačkih 

staza, mostova i trotoara uz tekuće i investiciono 

održavanje.

Program unapređenja 

stanja lokalnih cesta

• Održavanje čistoće, higijene i realizacija projekata 

iz oblasti održavanja javih površina i zaštite 

okolišta

Program uređenja javnih 

površina i zaštite okoliša

• Sredstva CZ za preventivne mjere, opremanje 

struktura CZ, sanaciju šteta, održavanje skloništa i 

rezerve u slučaju prirodnih i drugih nesreća.

Program izdataka  za 

prirodne i druge nesreće

PROGRAMI:     AKTIVNOSTI: 

5. Nadležnosti Općine 

 

Općina Novo Sarajevo kao jedinica lokalne samouprave u Federaciji BiH obavlja poslove iz 

samostalne nadležnosti i poslove koji su joj preneseni posebnim zakonima i propisima.  

Uzimajući u obzir cjelokupnu ekonomsku situaciju Općina se u određenoj mjeri uključuje u 

finansiranje projekata i davanje pomoći pojedinim kategorijama stanovništva, koji nisu u 

direktnoj nadležnosti lokalnih nivoa vlasti.  

U narednoj tabeli prikazane su oblasti koje finansira Općina potpuno, većim dijelom 

(zakonskim propisima podijeljena nadležnost sa višim nivoima vlasti) i u određenoj mjeri 

(nadležnost drugih nivoa vlasti). 

 

Oblasti 

Potpuno finansira 
Općina 

(direktna 
nadležnost) 

Većim dijelom 
finansira Općina 

(podijeljena 
nadležnost) 

U određenoj mjeri 
finasira Općina 

(nadležnost drugih 
nivoa vlasti) 

Opća uprava   
  

Zdravstvena 
zaštita 

    

Obrazovanje     

Socijalna zaštita     

Kultura     

Prostorno 
uređenje   

  

Komunalne i 
druge uslužne 

djelatnosti 
   

 

Zaštita okoliša    
 

Saobraćaj    
 

Civilna zaštita   

6. Budžetski proces 

 

Polazni osnov u procesu planiranja Budžeta je Integrirana strategija razvoja Općine Novo 

Sarajevo do 2023. godine. Sudionici procesa planiranja budžeta su sve općinske službe, 

Općinski načelnik, Općinsko vijeće kao i građani i svi drugi učesnici koji daju svoja mišljenja, 

prijedloge i sugestije u toku javne rasprave. 

 

Prvi korak u procesu planiranja 

budžeta je izrada Dokumenta 

okvirnog budžeta (DOB). Pri 

izradi DOB-a, sve općinske 

službe, uvažavajući  strateške 

pravce i projekte utvrđene 

Strategijom razvoja Općine, 

daju svoje prijedloge i plan 

realizacije projekata za tekuću i 

naredne dvije godine. Procjenu 

prihoda, u skladu sa 

instrukcijama viših organa vlasti, 

makroekonomskim kretanjima i 

strateškim dokumentima viših 

organa vlasti vrši Služba za 

oblast privrede i finansija. 

Nakon prikupljanja svih 

prijedloga, analize i utvrđivanja 

prioriteta Općinski načelnik  u 

junu donosi Dokument okvirnog 

budžeta za narednu i slijedeće 

dvije godine. 

 

 

U avgustu počinju pripremne aktivnosti za izradu Nacrta budžeta za narednu godinu. 

Projekti koji su usvojeni u DOB, se detaljnije analiziraju te utvrđuje period, dinamika i način 

njihove realizacije.  

U oktobru Općinsko vijeće, na prijedlog Općinskog načelnika, utvrđuje Nacrt budžeta i 

Nacrt odluke o izvršavanju budžeta.  

U novembru, u svim mjesnim zajednicama se organizuje javna rasprava. U cilju kvalitetnog 

i organizovanog toka javne rasprave Općinski načelnik kao nosilac aktivnosti provođenja 

javne rasprave, imenuje radne grupe, te u koordinaciji sa sekretarima i savjetima MZ-a 

planira održavanje zborova građana u svim mjesnim zajednicama. Utvrđeni termini 

održavanja zborova građana blagovremeno se oglašavaju na web stranici općine i oglasnim 

pločama MZ-a. 

Date primjedbe i prijedloge na zboru građana, mjesna zajednica sumira i dostavlja Službi 

za privredu i finansije.  

Uključivanje što većeg broja učesnika ima za cilj, da se u skladu sa raspoloživim sredstvima, 

u budžet uvrste svi zahtjevi čijom realizacijom će se unaprijediti infrastuktura i poboljšati 

cjelokupni ambijent za život i rad na području Općine. 

U drugom krugu javne rasprave organizuju se sastanci sa savjetima mjesnih zajednica na 

kojima se zajednički analizira svaki pojedinačni zahtjev, s ciljem prepoznavanja prioriteta i 

utvrđivanja konačnog Prijedloga budžeta.  

 
U decembru, se utvrđuje konačan prijedlog budžeta i odluke o izvršavanju budžeta, te se 

isti dostavljaju Općinskom vijeću na usvajanje. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Ukoliko vijeće ne donese budžet prije početka fiskalne godine 

privremeno se, na osnovu Odluke o privremenom finansiranju, nastavlja 

finansiranje poslova, funkcija i programa korisnika budžeta. 

Odluku o privemenom finansiranju donosi Općinsko vijeće, koja ne 

može trajati duže od tri mjeseca. Budžet se mora donijeti najkasnije do 

31.marta.  

Prema Zakonu o lokalnoj samoupravi, u slučaju da se budžet ne usvoji 

do 31.marta tekuće godine, Općinski načelnik ima mogućnost da 

proglasi budžet za tekuću godinu. Budžet stupa na snagu nakon 

objavljivanja u Službenim novinama Kantona Sarajevo. 

7. Šema procesa provedbe javne rasprave i donošenja budžeta 

 

 

 

 

 

 

 

 

 

 

 

 

 

 

 

 

  

 

 

 

 

 

 

 

 

 

 

 

 

 

 

 

 

 

 

 

 

 

 

  

 

 

ZAKLJUČAK 

OPĆINSKOG VIJEĆA 

OPĆINSKI  

NAČELNIK  

KAO NOSILAC  

AKTIVNOSTI 

PROVODI JAVNU 

RASPRAVU 

USVAJANJE  
PRIJEDLOGA  

BUDŽETA 

SUGESTIJE I 

PRIJEDLOZI: 

- RADNIH TIJELA 

- UDRUŽENJA GRAĐANA 

- POLITIČKIH PARTIJA 

- DRUGIH 

ZAINTERESOVANIH 

SUBJEKATA 

 

ODRŽAVANJE ZBOROVA 

GRAĐANA U MJESNIM 

ZAJEDNICAMA OPĆINE 

OBJAVA NACRTA I POZIVA 

SVIM ZAINTERESOVANIM 

SUBJEKTIMA ZA UČEŠĆE 

U JAVNOJ RASPRAVI 

PUTEM SREDSTAVA 

INFORMISANJA I WEB 

STRANICE OPĆINE 

FORMIRANJE RADNIH 

GRUPA ZA 

PREZENTOVANJE 

BUDŽETA 

OPĆINSKO  

VIJEĆE 

SLUŽBA ZA 

PRIVREDU I 

FINANSIJE 

IZRADA PRIJEDLOGA 

BUDŽETA 

Dostavljanje primjedbi, prijedloga 

Dostavljanje  konačnog prijedloga 

Općinskom Vijeću na usvajanje 

8. Kapitalni budžet 

 

Kapitalni dio budžeta predstavlja grupisani prikaz najznačajnijih projekata u srodne 

programe koji su od važnosti za razvoj i unapređenje infrastrukture, uslova života, 

cestovnog prometa te kulturnih i obrazovnih sadržaja. Benefiti od realizacije navedenih 

projekata imaju dugoročni karakter kojim se najviše doprinosi dostizanju strateških ciljeva i 

ostvarenju vizije razvoja Općine Novo Sarajevo.  

 

U kapitalnom dijelu budžeta posebno su prikazani pojedinačni projekti u okviru programa:  

➢ Razvoj sporta kulture i obrazovanja  
➢ Uređenje javnih površina 
➢ Izdaci za prirodne i druge nesreće 
➢ Investicione održavanje i nabavka stalnih sredstava 
➢ Unapređenje stanja lokalnih cesta 
➢ Sanacija devastiranog fonda 
➢ Prostorno planiranje i unapređenje građevinskog zemljišta 

 

 

Dodatne informacije o realizaciji budžeta i izvršavanju budžeta uređene su zakonskim 

aktima koji definiraju ponašanja i regulišu ovu oblast kao što su: Zakon o budžetima u 

Federaciji BiH, Zakon o trezoru u FBiH, Zakon o investiranju javnih sredstava, Zakon o 

računovodstvu i reviziji u FBiH, Zakon o pripadnosti javnih prihoda u FBiH itd. 

 

 


